
LAWRKHAWM
 Ni 30.7.2025 khan DC
Conference Hall,
Saitualah Rural Develop-
ment & Administration
Minister Prof. Lalni-
lawma chuan CM Spe-
cial package hnuaia
Bana kaih progress part-
ner te tana orientation
training buatsaihah
khuallian niin hun a
hmanpui a, certificate leh
placard te a sem nghal
bawk a ni.

 Ministry of Panchayati
Raj (MoPR) buatsaihin
“National Workshop on
Enhanced Gram Pan-
chayat Spatial Develop-
ment Plan (GPSDP)” ni
17-18.7.2025 khan
Kushabhau Thakre Inter-
national Convention
Centre, Bhopal-ah neih
a ni a, he Workshop-ah
hian Dr. H. Rosangpuia,
Sr. Faculty, SPRC,
SIRD&PR chu a tel a ni.

(Phek 2-na-ah zawmna)

RD&AD Minister-in Keifang Leitan
Bazar Shed hawng

MLA LADS fund hmanga sak, Keifang Leitan Bazar Shed chu ni
5.8.2025 khan Rural Development & Administration Minister leh |awi
bialtu MLA ni bawk Prof. Lalnilawma’n a hawng.

SIRDPR Mizoram
sirdpr_mizoram
SIRD&PR Mizoram

He hunah hian Minister Prof.
Lalnilawma chuan thu sawiin, MLA
fund leh khawtlang hruaitute
\anghoina Bazar shed \ha tak an sa
thei chu lawmawm a tih thu a sawi a,
a sak nana tha thawhtute leh welfare
te inpekna chu chhuanawm a tih thu
a sawi bawk.

Minister chuan phai a\anga
thlai lakluhte chu hlo tur an hmang
em tih endik hmasak a ni ngai lo tih
sawiin, Mizoram ngeia thar thlai te
chu a hrisel zawk a ni, a ti a, loa thlai
thar hrisel tak tak te mipui lei theiha
pho chhuahna hmun tur Keifang
Leitanin an nei tur chu a lawmpui
thu a sawi.

Minister chuan Tawi biala
khawtlang hruaitute thahnemngaihna

chu fakawm a tih thu sawiin, bial
entawntlak ni zel turin a fuih a, theih
tawp chhuaha khawtlang mipuite tana
hma la zel turin a sawm a ni. Prof
Lalnilawma chuan Keifang Leitan
Bazar Shed chu midang tana
malsawmna thlentu a nih ngei a beisei
thu sawiin, a \angkai thei ang bera
hman a nih theih nan duhsakna a hlan
nghal a ni.

Keifang Leitan Bazar shed
hawnna inkhawm hi Pu H. Lalrem-
sanga, Melveng Welfare chuan a kai
hruai a, Pu Lalbiakthanga, Leitan
VCP hnen a\angin thusawi tawi
ngaihthlak a ni bawk. Pu CVL
Ramnghaka, Keifang Leitan VC
member & Melveng welfare member
chuan lawmthu

Bawlhhlawh a
bawmah chauh i
paih thin ang aw.

  Editorial :

Venghimtu - VC
Village Council (VC)-te dinhmun

pawimawh em em mai pakhat chu
Khawtlang venghimtu nihna hi a ni ngei
ang. He mawhphurhna hi India khua
leh tui zawng zawng te mawhphurhna
a nih laiin, nihna leh chanvo chelh
mektute erawh kan pawimawh zual bik
tih chu kan hai lo vek awm e.

Kan khawvel dinhmun en hian
Chhiatrupna chi hrang hrang thleng
thei reng dinhmunah kan ding. Kan ram
hi tlangram a nih avangin leimin lian
tham thleng thei reng kan ni. Kangmei
kan la tuar chamchi a, nunna hial kan
la chan a nih hi. Tin, kan eirawngbawlna
Gas/mei leh Electric short avang leh
bati chhite fimkhur loh vangte pawh a
ni tel bawk a. Hmun \henkhatah chuan
tuilian te pawh a la thleng thei leh ta zel
bawk a.

Chhiatrupna lo thlen palha
inbuatsaihna lam erawh kan la nei \ha
tawk lo hle. Thu dik chiang sa erawh
chu inbuatsaih lo hle mah ila heng te
hi kan chunga thleng ve thei reng an ni
thung. Leilung Chhiatrupna te hi a
zavaia dan theih a ni lo a, chutih ruala
chiang sa reng chu lo inbuatsaih
lawkna chuan chhiatna leh tawrhna
nasa zawk a\angin min chhanchhuak
thei thung tih hi a ni.

Tun tumah hian thing leh mau
phun, humhalh leh zuah te, tuihawk
luankawr \ha neih te hi leimin lo tura
pawimawh a nih thu te, dik lo awm palh
zawng-a electric wiring te en\hat zeuh
zeuh a \hat thu leh chhiatrupna lo
thleng a awm palh pawha inenkawl,
in\anpui tawn dan te, hmalakna leh
invendan kawng hrang hrang te hi kan
sawi seng lovang. Engpawh nise, mi
thiamte rawnin VC ten hma han la ila,
kan khawtlang tan himna a nih bakah
sawtna nasa tak a thlen ngei ang le.

(phek 1-na ami chhunzawmna)

RD&AD Minister-in Keifang Leitan
Bazar Shed hawng

........
sawina neiin Keifang Bazar Shed hawnna hun hi a khar a ni.

Minister hi District Bawrhsap Dr. Lalngura Tlau,
Pu V. Laldinsanga,  Project Director, DRDO, Pu Lalzuala,
SDO, PHE leh Pu David Lalchhuanawma, AE, DRDO ten
an \awiawm a ni.

Rural Development & Administration Minister Prof.
Lalnilawma chuan ni 28.7.2025 a Pisa, MINECO-ah
Chanchinbumite a kawm a. He hunah hian MGNREGA
kalpui danah Central in dan zawm tur an rawn zam thar
chungchang te, Job Card neitute, VC, VEC leh Zorama
mipui ten an lo hriat chian theih nan a sawifiah.

MGNREGA Press Conference-ah hian RD&A
Department hotute - Pu R. Zarzosanga, Commissioner &
Secretary, Pu V Lalengmawia, Addl. Secretary leh senior
official-te an tel a ni.

RD&A Minister-in MGNREGA
chungchangah chanchinbumi-te

kawm

 Champhai RD Block BDO Dr. Vanlalnun-
puii Ralte chuan MzSRLM leh NABARD
\angkawpa sak, GRAM DUKAN - SEL HEL Dawr,
Mualkawi a mi chu ni 25.7.2025 khan a hawng. He
hun hi Pi Lalremruati Khawlhring, Block Mission
Manager, Champhai RD Block chuan kaihruaiin,
PC Lalruatsanga, Cluster Coordinator, Champhai
RD Blcok chuan technical report a pe a ni.

BDO Dr. Vanlalnunpuii Ralte chuan
GRAM DUKAN - SEL HEL Dawr hawn thei tura
peih fel a ni chu lawmawm a tih thu a sawi a, SHG
leh an kalphung chu \ha a tih thu sawiin, thingtlang
nu ten an phak tawka eizawnna an lo neih ve theihna,
rahbi thar an rah ve theihna leh SHG chu hmeichhia
te dinhmun chawisanna atana hmanraw pawimawh
tak a nih thu sawiin an thlen chin a\anga hmasawn
zel turin a fuih a ni.

Pi Lalhmachhuani, District Development
Manager, NABARD, Champhai chuan SHG-te nen
Gram Dukan Scheme an tihlawhtling thei chu
lawmawm a tih thu a sawi a, SHG-te ham\hatna tur
NABARD Scheme hnuaia haichhuah tur tam tak a
la awm thu leh thawhhona \ha zawk nena hmalak
zel a duh thu sawiin, puih tlak ni tura rinawmna leh
taimakna nena \hanhnem ngai taka hnathawk turin
a sawm bawk a ni.

SEL Hel Dawr hi NABARD hnuaia Gram
Dukan by SHG Scheme hmanga sak niin NABARD
sum cheng nuai 3.73 leh MzSRLM sum cheng
50,000, avaiin cheng nuai 4.23 hmanga sak a ni a,
ni 12.2.2025 khan sak \an niin ni 18.7.2025 khan
zawh fel a ni. Gram Dukan MZSRLM Champhai
RD Block hnuaia Champhai South CLF chuan he
dawr hi an enkawl dawn a ni.

Gram Dukan Hawnna-ah hian SHG-te nen
inkawmhona neiin, Pu Vanlalruata, Livelihoods Co-
ordinator (Farm) in Lawmthu sawiin hun a khar a ni.

BDO-in Sel Hel Dawr hawng
Serchhip District Village Council Associa-

tion hruaitu thlanna ni 22.7.2025 khan Serchhip
Kawnpui VC Hall-ah neih a ni.

He inthlanna-ah hian Serchhip DLAO Dr. C.
Vanlalchhanhimi chu Returning Officer niin hun
kaltawhah District VC Association inthlanna chu
sawrkar lamin an neihpui ngai loh thu leh All Mizoram
Village Council Association ten sawrkar hnena rawtna
an thlen angin District tinah inthlanna hi neihpui tura
tih an nih angin he hun hi buatsaih a ni tih a sawi a.
VC-te chu khawtlang hruaitu an
nih thu leh an pawimawh thu sawiin, an hlutna chu
sawrkarin lawmman atana sum a pek \hin a\anga teh
lo turin a chah bawk a. District VC Association te
chu \angkai taka hman tum an nih thu a sawi bawk.

Heng mite hi Serchhip District VC Asso-
ciation hruaitu atana thlante an ni :
President : Pu B. Vanlalsawma

  (Serchhip Kawnpui North VC)
Vice President : Pu TC. Lallala (Keitum VC)
Secretary : Pu Lalrinthuama Kawlni

  (Serchhip Vengchung VC)
Asst. Secretary : Pu C. Vanlalnghaka

  (Thenzawl East VC)
Treasurer : Pu H. Lalrawngbawla

  (Chhiahtlang South VC)
Fin. Secretary : Pu Lalrintluanga Pachuau

  (Baktawng VC)

VC Association hruaitu thlang

Saitual District Football Association
huaihawt Prof. Lalnilawma, MLA Trophy Saitual
District & 9 Tawi AC Inter Village Football Tour-
nament 2025 Independence Day lawmna ni pah a
neih tur chu ni 4.8.2025 zan  khan Keifang Venghlun
YMA Zawlbukah khuallian, Minister of State, Tawi
bialtu MLA ni bawk Prof. Lalnilawma'n a pet hawng.

Minister-in pet hawng

Chhiatna thlen a\anga darkar 72 hi mihring nunna chhan nan a pawimawh hle a. Mihringte hi tui
leh chaw lovin darkar 72 an dam theia ngaih a nih avangin hemi hun chhunga chhanchhuahna kalpui hi
a pawimawh hle. Harsatna hrang hrang avangin chhanchhuahna leh \anpuina hi State leh District level
a\angin puihna alo thleng mai lo thei. Hetiang huna hmala hmasa ber turte chu Village Level Disaster
Management Committee (VDMC) te an ni. Disaster Management Act, 2005 chuan khaw tina, Village
Council (VC)-te chu, VCP Chairman-na hnuaiah VDMC hi din ngei turin a ti a ni. The Mizoram (Village
Councils) Acts, 2025 pawhin mihring siam chawp chhiatna thleng thei laka invenna turin VC-te chu
insak emaw lei laih emaw phallohna hmun, an thuneihna chhungah puang theiin thuneihna a pe a ni. Tin,
Disaster Managment Act, 2005 in a phut angin VDMC te hian ‘Village Level Disaster Management
Plan’ an siam ngei tur a ni. VDMC te hian an kutke ni turin Village Disaster Mangement Team hrang
hrang, team riat (8) a din ang.

Village Level Disaster Management Committee
(VDMC) hruaitute
Chairman - Village Council President
Vice Chairman - President, YMA/YLA/

  MTP/YCA
Secretary - Secretary, YMA/YLA/

  MTP/YCA
Asst. Secretary - Secretary, VC
Treasurer - Treasurer, VC
Members - a) VC Member zawng zawng, b) YMA
– OB zawng zawng, c) MUP, MHIP – aiawh,
d) Kohhran aiawh, e) Political party aiawh,
f) Prominent Citizens (3 aia tam lo)

VDMC tihtur \henkhatte
a. VDMC-te hi veng chhunga Disaster

Management lama ruahmanna siamtu/rorel khawl
leh remruattu an ni ang.

b. Vengchhung mipuite hnena inzirtirna
pekte.

c. Village Disaster Management Plan hman
theih tura siam te.

d. Vanduaina rapthlak a lo thlen thulh a
Village Disaster Management Plan-in inkaihhruaina
a tarlan anga hmalak te.

e. Village Disaster Management Team din
leh tuaihriam

f. Mi tlawmngai, Village Disaster
Management Team a tello, rawn hnatlang chhuak
apiang an thiamna ang zela lo hman \angkai.

g. Village Council huam chhunga chhiatna
a lo thlen in VDMC te hian hmun remchang emaw

chhiatna thlenna hnaivaiah emaw Information
centre/Emergency Operation Centre (EOC) siamin
chhiatna thlen dan leh hmalak zui dan tur hrang
hrang an ruahman ang. Information centre/
emergency operation centre (EOC) hmun turte chu
an lo thlang lawk ang a, EOC chu an vil zui ang.

Village Disaster Management Teams
Village Disaster Management Committee

te kut ke turin Village Council Level Task Force/
Village Disaster Management Team chi hrang hrang
din tur a ni a, heng Village Disaster Management
Team-ah te hian hruaitu atan VC-te leh YMA/YLA/
MTP/YCA/MUP/MHIP hruaitu ngei ni thei se,
member-ah chuan 10 (sawm) ai a tlemlo awm se,
hmeichhia pawh ruat tel ve zel nise a \ha hle.

a) Information and Damage Assessment
Team: VDMC leh he team hian khawtlang mipui
te hnenah Disaster Management Zirtirna hrang hrang
an huaihawt ang. Chhiatna thlen hnuaah mithi, hliam
leh thil chhe zat te a dik leh rangthei ang berin
thuneitu te hnenah an hrilh vat tur a ni.

b) Search and Rescue Team: Search and
Rescue team te hi vanduaina rapthlak a lo thlen
hun a chhanchhuah hna leh mipuite hmun him lam
a thiar a, kaihruaitu tur te an ni a. Rilru leh taksa
hrisel, mite \anpui tur a inpe mi, tlawmngai anni
tur a ni. Sipai/Police bang/pension, Adventure sport,
Scout/Guide lama tuimite ruat bawk ni thei se.

c) First Aid and Medical Team: Vanduaina
rapthlak engpawh lo thleng se he team-te hi hliam

Village Level Disaster Management Committee (VDMC)
 John Lalmuankima Ralte,

Faculty (PA), ETC, Kolasib

tuarte inenkawlna petu turte an ni. Veng chhunga
Damdawi lam mi te, damdawi zuarte ruat an \ha
viau. A theih chuan anmahni zingah emaw VDMC-
te leh Team dangte tan pawh First Aid lam
inzirtirnate an pe \hin se.

d) Shelter Management and Sanitation
Team: He team hian chhiatna a lo thawh dawna
tlankhawmna tur in him (Safe Shelter) an ruahman
anga, vanduaina rapthlak a lo thlen hun a in leh lo
chan, awmna tur neilo te tawmhulna tur
(Temporary/Refuge Shelter/Relief Camp) hmun an
ngaihtuah bawk ang.

e) Food and Water Supply Team: He team
hian vanduaina rapthlak a lo thlenin hnatlanga thawk
chhuakte ei leh in tur te, in leh lo chhuahsana Safe
shelter leh Temporary/Refuge Shelter/Relief
Camp-a khawsate ei leh in tur an ngaihtuah ang a,
an mawmawh ang tawk zelin rualkhai taka sem
chhuaktu tur an ni.

f) Relief Coordination Team: He team hi
ei leh in tur tih loh chu vanduaina rapthlak tuarte
mamawh phuhtu tur chhawmdawlna \ul apiang dap
khawm kawnga hmalatu tur te an ni.

g) Patrolling and Carcass Disposal Team:
Rikrum thil leh chhiattawk an awm a, kan
inthiarchhuah a, in\hiah leh senghawina lamah hian
bungrua leh thawmhnaw a bo \hin a, tin, in leh lo
rauhsan \henkhatin suam an lo tawk zauh zauh nen,
chung chu duty insiama ven tur a ni.

h) Trauma Counseling Team: Vanduaina
rapthlak a lo thlen hian mi tam takin nunna an chan
\hin, chhungte thihsan, la dam chhunte chuan
ngaihtuahna mumal an nei thei \hin lo a, an rilru a
mang in an chiai fo mai \hin. Hetianga rilru chiainain
a tihbuai mekte mamawh chu rilru thlamuanna hi a ni.

Team tinah hian Leader, Asst. Leader,
Secretary, Asst. Secretary leh member awm theih
ni se.

VDMC tana chhinchhiahna kawl tur \henkhat
leh tihtur te:

1. Social Infrastructure: Chhiatna a lo thlen
thulha veng chhunga mi leh sa, hmanrua leh
hmunhma \angkai thei awmte ziah lanna. Entirnan:

Village Level Disaster Management Committee (VDMC)

Khawtlang hmun pawimawh (Fair price shop, Police
Station/Out post, Dispensary, zirna in, etc.),
eizawnna chungchang (Sawrkar hnathawk, dawrkai,
lo neitu, etc.), damdawi lama inenkawlna hmun
leh a thawktu veng chhunga mite (Doctor, Nurse,
Pharmacist, Health worker, etc.)

2. Resource Inventory: Bungrua leh
mihring thiar velna (Bus, Truck, Sumo, Excavator
etc.) nei te, khawtlang hruaitute biak pawhna tur,
damdawi lam inenkawlna veng hnaia awm
(Hospital, Helath Sub-Centre, Laboratory, etc.),
veng chhung hmun awl (Indoor stadium, VC/YMA
Hall, Field, Kawt zawl zau, Community Hall, etc.),
ei leh in zawrhna (Ration dawr, Fair price shop,
Society dawr, Nepnawi dawr, etc.), tui dahna (PHE
tuizem, mimal tuizem lian, tuikhuh, tuikhur, etc.),
hmanraw dangte (Generator kawltu, tui pump nei,
ara lian nei, chain saw nei, etc.) nei te, mimal
thiambik nei vengchhung mi (Engineer, Electrician,
Mechanic, Driver, etc.)

3. Hazard and Vulnerability Assessment:
Kum 10 kal tawha chhiatna thleng tawh leh a
nghawng te (Chhiatna thlentu, thlen kum, nunna
chan zat leh thil a tih chhiat zat), chhiatna thlengin
nghawng chhiat mai theih hmun (Vulnerable area),
social Infrastructure leh Resource Inventory a mi
te kha hmun derthawng/him lo lai ah an awm em?
tihchian.

4. Mitigation Measures: Chhiatna leh
tawrhna lo thleng \hin tihnepna tura hmalakna.

5. Social/Situational map: Veng chhunga
in leh lo, kalkawng awmdan lanna, resource map:
Chhiatna a lo thlen a hmunhma \angkai awm
tarlanna, vulnerability map: Hmun him lo/
derthawng lai tarlanna, road map/Alternate route
map: Kalkawng hmanlai leh chu chu a chhiatpalha
pumpelh kawng dang hman theih tarlanna.

6. Mock drill: Mumal taka heng ruahmanna
neih hnuaah a remchan angin Mock Drill hmanga
in zir leh inenchhin a \ha hle a, chu chuan kan
inpuahchah dan, inpeih dan leh hmanraw hman thiam
dante leh inralrin dan a tarlan dawn bakah hmasawn
kan ngaihna laite a phawrh lang thei ang.

Rural Development & Administration De-
partment Minister pisaah Prof. Lalnilawma leh
Bhartiya Samruddhi Investments and Consulting
Services Limited (BASICS Ltd), Hyderabad
Team-te chuan ni 11.7.2025 khan leilung hausakna
humhalh chunga thingtlanga eizawnna ngelnghet
siam tura thawhho dan tur sawihona an nei a. He
hunah hian Pu V. Lalengmawia Addl. Secretary,
Pu Lalrohlua, Director , Pi Zosangzuali Pachuau,
CEO, MzSRLM leh RD&A Department-a
thawktute an tel bawk a ni.

RD&A Minister Prof. Lalnilawma chuan
Mizoram chu leilung hausakna, ram ngaw, boruak
thianghlim leh lui engemawzah luanna a nih rualin,
hmasawnna ken tel mihring khawsak \han zelna
avangin kan leilung hausakna neihte uluk taka
humhalh a \ul thu a sawi a. Thingtlang lama kan
eizawnna, ei leh bar kan hmuh nana kan hmalaknate
hian kan leilung hausakna a khawih chhiatlohna
tura ruahmanna kalpui a \ul thu a sawi.

Thingtlang lamah hmasawnna inbuk tawk
kalpui a pawimawh thu te, ram leilung hausakna
tichereu lova thingtlang mite tan eizawnna ngelnghet
siam dan tur te, Mizoram chhunga lui lian leh a
fintu lui te te humhalh a pawimawh thu te, lui hnar
leh lui kama khawsate tan tuihna tichhe lo zawnga
eizawnna ruahman sak dan turte sawiho a ni bawk.

|hutkhawmah hian RD&A leh NEIDA
tangkawpin Project Tuihna – Damkhawchhuahna
kalpui meknaah Watershed Development Com-
ponent of Pradhan Mantri Krishi Sinchayee Yojana
2.0 (WDC-PMKSY) hnuaiah tuihna 1465
chhinchhiah a\angin 982 chu humhalh tawh a ni a.
WDC-PMKSY 3.0 hnuaiah 8099 humhalh tura
hmalak leh mek a nih thu tarlan a ni.

RD&A Minister hovin BASICS
Ltd. ten thawhho dan tur sawiho

Ni 16.7.2025 - 5.8.2025 chhunga
Training neihte

Exposure Visit Programme for MGNREGS Offi-
cials of NER in Mizoram Batch - I. Organised by
NIRDPR-NERC in collaboration with SIRD&PR,

Mizoram.

Carpenter Training Under PM Vishwakarma at
SIRD&PR, Mizoram. Course Director : Er. C.

Lalthlansanga, Core Faculty, SIRD&PR, Mizoram.

Exposure Visit Programme for MGNREGS Offi-
cials of NER in Mizoram Batch - II. Organised by
NIRDPR-NERC in collaboration with SIRD&PR,

Mizoram.

Kan ram leh hnam tan \awih
thei lo leh hmankhat daih

Plastic a\anga siam - ip, fian,
no, thlengte aiah \awih thei -

mau, puan, kuhva kau leh
lehkha a\anga siam i hmang

uar zawk ang u.

 Kolasib DC Conference Hall-ah ni 9.7.2025
khan DISHA Study group \hutkhawmna neih a ni a.
He hun hi Pu Robert C Lalhmangaiha, Kolasib DC
chuan kaihruaiin, Dr. Smarajit Chakraborty, Ad-
viser, NILERD (National Institute of Labour Eco-
nomic, Research and Development) Niti Aayog,
New Delhi-in kalkhawmte zirtirna a pe a ni.

|hutkhawmna-ah hian Dr. Smarajit
Chakraborty chuan DISHA nihphung leh a thiltum-
te sawiin India ram district tinah a awm a ni, a ti.

DISHA chu India ram District tinah thla
thum danah meeting awm \hinin, chung meeting-te
chu MP (Lok Sabha)-in a kaihhruai \hin thu te leh
DC chu member secretary annih thu tarlang in,
State level-a Chief Minister kaihhruaina hnuaia
meeting pawh state \henkhat chuan an kalpui tawh
\hin a ni, a ti bawk.

Dr. Smarajit Chakraborty chuan Sawrkar
in scheme hrang hrang a neihah thil tam tak a scheme
ina a phak loh leh chinfel ngaite a awm \hin a,
chung harsatna hrang hrangte thlenna leh sawihona
chu Disha niin, a chinfel dan tur leh hmalak dan
tur chu meeting chuan a ngaihtuahsak \hin a ni, a ti
a; MP te kaltlanga Parliament thlenga an harsatna
te putluh theihna hmanraw pawimawh tak a ni, a ti
bawk. Disha chungchang sawi zelin Disha Dash-
board leh central-a Disha monitoring-ah te harsatna
leh scheme hrang hrang kalhmangte chiang zawka
en theihna a awm thu a tarlang bawk a ni.

Disha hi District Development Coordina-
tion and Monitoring Committee niin, Ministry of
Rural Development hnuaia din a ni a. Disha hnuaia
meeting hrang hrangte hian central sawrkar scheme
hrang hrangte khaikhawmin, chung scheme-a
harsatna leh hmalak dan tur te chu sawiho a ni \hin
a ni. Scheme \henkhata harstana lian zualte chu
Disha hmanga Parliament beng thleng thei tura
ruahman a ni.

|hutkhawmna-ah hian Department aiawh
kalkhawmten scheme an bawhzuina kawnga an
harsatna \heuhte an sawilang a. He \hutkhawmna ah
hian Pu Lalmuan Puia, PD, DRDO te, Sub-Hqrs.
YMA aiawhte, Women leh ST representatives te
leh Disha study group member-te an tel kim hle.

DISHA Study Group \hukhawmRD&A Minister leh SELCO
Foundation hruaitute inkawm

Rural Development & Administration Min-
ister Prof. Lalnilawma leh SELCO Foundation
hotute chu Minister Pisa-ah ni 9.7.2025 khan
inkawmin, thingtlanga kuthnathawktute'n an thlai
thar chhuahte chhun zan zawma an zawrh theih nan
bazar shed/road side market-a power supply
changtlung tak pek dan tur an rel.

Prof. Lalnilawma chuan kuthnathawktute'n an
thlai tharte chhun lam chauh ni lo, zan lam thlenga
awlsam taka an zawrh chhuah theih nana ruahmanna
siam sak a pawimawh thu sawiin, SELCO Foundation
te'n nizung tha chakna hmanga power supply an pek
theih chuan thingtlang lama kuthnathawktute'n an thlai
tharte chhun zan zawmin an zuar chhuak thei dawn a
ni, a ti a. A taka puitlin a nih ngei theih nana theihtawp
chhuah tlan a \ul thu sawiin, a \ul angte bawhzui turin
RD leh SELCO Foundation hotute a chah a ni.

He hunah hian hmalak dan tur leh pawimawh
dangte sawiho niin, bul\an nan leh enchhinna hmasa
atan RD Department chu zokhaw lama thlai thar
zawrhna bazar shed/road side market, hmalakna
hmasa turte thlang chhuak tura ruat an ni a, SELCO
Foundation te'n hma an la ang a, a \ul dan ang zela
kalpui chhoh tum a ni.

SELCO Foundation hi Non-Profit NGO niin,
Bangalore, Karnataka-ah an inkhuar a. Retheihna
umbo a, kawlphetha thianghlim nizung chakna so-
lar energy hmanga boruak thianghlim leh hmasawnna
tluantling thlen turin tribal area, thingtlang leh hmun
kilkhawr zawkahte hma an la \hin a. Eizawnna mil
zela hman theih tur khawl, design leh technolgy
hmangin an siam rem thei a, power hmang tlem leh
man tlawm zawk khawl an chhawpchhuak \hin a ni.

RD&A Minister hi Pu R. Zarzosanga, Com-
missioner & Secretary; Pu V. Lalengmawia, Addl.
Secretary leh RD Department official dangte'n an
\awiawm a ni.

 RD Minister hovin meeting nei

DRDO Office, Saitualah Rural Develop-
ment Minister Prof. Lalnilawma'n Saitual District
Tung Grower's Association te hnenah ni 23.7.2025
khan Tung kunga zamtir turin panhnah (phai pan)
nung sa polipot 3000 a hlan.

He hunah hian Minister Prof. Lalnilawma
chuan thu a sawi a, line department hotute thlawpna
zarah panhnah an sem thei chu lawmawm a tih thu
sawiin, tung chingtute pawhin an hlawhtlinpui ngei
a beisei thu a sawi bawk. Minister chuan tung chin
piah lamah panhnah hmangin sum lakluh theih a ni
dawn tih a sawi a, hei hian eizawnna kawngah pawh
mi tam tak a pui thei dawn a ni, a ti.

Prof. Lalnilawma chuan kuthnathawktute
hmasawnna turin sawrkarin a ngaihtuahna a seng
thin tih a sawi a, Tung herna khawl tha tak din tura
hma lak tum niin, DRDO lamin a khawl bunna tur
hmun te tlawhin project te an siam dawn a ni, a ti a.
Tung hnuaiah hian aieng, coffee, panhnah bakah
thing hmarcha te thlenga an thar theih nan hma lak
zel an tum thu a sawi bawk. Minister chuan District
Bawrhsap leh line department hotute nen tangkawpin
theih tawp an chhuah chuan Tung hmangin Saitual
hming an chher thei dawn a ni, a ti.

Panhnah tiak semna inkhawm hi Pu V.
Laldinsanga, Project Director, DRDO chuan a
kaihruai a, Rural Development Minister Prof.
Lalnilawma bakah hian Pu Zoremthanga, President,
Saitual District Tung Grower's Association leh Pu
Jacob Lalmalsawma, DHO chuan thu a sawi an ni.

Tun dinhmunah hian Saitual District Tung
Grower's Association te chuan R.Z Foundation,
Serchhip kaltlangin Galaxy Company, Mumbai ah
an hralh thin a. He company nen hian kum thum
chhung atan Contract ziah niin, he contract hi 2026
March thlan hian a tawp dawn a ni.

RD&A Minister-in Panhnah
\iak sem

Ni 100 inhlawhna hi diktak leh felfai taka
thawh a nih theih nan MoRD chuan National

Mobile Monitoring System (NMMS) uluk
zawk leh khauh zawka kalpui turin State

tinte a hriattir


